
DOKUMENTI KONSULTATIV 

Për projektligjin “Për Dhomën Ekonomike Kombëtare”.  
(Përcaktoni/shkruani komentet e kujt po kërkoni (veçanërisht), p.sh. komente (të 

përgjithshme) publike, nga komuniteti ekspert në fushën përkatëse, nga organet përfaqësuese 

të komunitetit të biznesit, nga organizatat joqeveritare dhe individët me përvojë në fushën 

përkatëse, etj.). 

Komentet e kërkuara priten nga qytetarë, subjekte tregtare, shoqata bilaterale e multilaterale, 

dhoma bilaterale, organizata me fokus zhvillimin ekonomik dhe biznesin, organet 

përfaqësuese të komunitetit të biznesit, për të kontribuar përgjatë procesit të konsultimit 

publik, të draftligjit “Për Dhomën Ekonomike Kombëtare”.  

 

Kohëzgjatja e konsultimeve: 

Konsultimi publik nëpërmjet publikimit në RENJK do të zgjasë 20 (njëzet) dite pune nga 

data e njoftimit për procesin e konsultimit publik dhe përkatësisht, nga data 13 maj 2024 deri 

në datë 7 qershor 2024. 

 

Si të përgjigjeni: 

Përgjigjet mblidhen përmes këtyre mënyrave:  

Duke plotësuar formularin online në RENJKP. 

Mbledhja e komenteve të dhëna në postën elektronike/e-mail në: info@sipermarrja.gov.al 

Drejtpërdrejtë gjatë takimeve dhe tryezave publike.  

Me postë në: Ministri i Shtetit për Sipërmarrjen dhe Klimën e Biznesit, adresa: Bulevardi 

“Dëshmorët e Kombit”, Nr. 1, Tiranë 1001, Shqipëri. 

 

Kontakti: 

Martin Kajo 

Martin.Kajo@sipermarrja.gov.al 

Alma Dervishaj 

info@kek.gov.al 

Fjorind Lika 

Fjorind.Lika@sipermarrja.gov.al (koordinator) 

 

Datat dhe vendet e takimeve publike: 

Takimet dhe tryezat publike do të organizohen tek Shtëpia e Biznesit, pranë Piramidës, në 

qytete dhe rajone të ndryshme të vendit.  

Sfondi i propozimit legjislativ: 

Projektligji ka si qëllim përcaktimin e rregullave të organizimit, funksionimit dhe 

veprimtarisë të Dhomës Ekonomike Kombëtare, dhe vjen si nevojë e reformimit të modelit 

aktual të dhomave të tregtisë dhe industrisë, duke synuar një organizim të ri nëpërmjet 

krijimit të Dhomës Ekonomike Kombëtare. Me gjithë përpjekjet, ndër vite, për të fuqizuar 

dhomat e tregtisë dhe industrisë, përfaqësimi i biznesit shqiptar në dhoma është i ulët. 

Shërbimet e ofruara nga sistemi i dhomave prej vitit 2006 janë të limituara, ndikuar kjo jo 

vetëm nga shkalla e ulët e ndërgjegjësimit të bizneseve, por edhe nga problemet financiare 

që kanë hasur dhomat e krijuara me ligjin nr. 9640, datë 9.11.2006. Hartimi i projektligjit 

vjen si nevojë për të pasur një dhomë ekonomike publike gjithëpërfshirëse dhe të fuqizuar 

financiarisht, ku gjejnë përfaqësim të gjitha kategoritë e biznesit, të cilat organizohen në 

nivel qendror dhe rajonal duke i dhënë paralelisht rol përfaqësimit të sektorëve të veçantë të 

ekonomisë. Momenti i propozimit të këtij projektligji përkon me proceset e brendshme të 

ndërmarra për përgatitjen e Shqipërisë në rrugën drejt Bashkimit Evropian. Edhe pse nuk ka 

një acquis communautaire për dhomat ekonomike, është tashmë e qartë për çdo institucion 

publik dhe çdo subjekt privat se në kuadër të procesit të integrimit evropian, subjeket tregtare 

në Shqipëri duhet të jenë të gatshme të përballojnë rregullat e tregut evropian, të operojnë me 

standarde dhe të kenë punonjës të kualifikuar për të përballuar konkurrencën. Dhoma 

Ekonomike Kombëtare duhet të jetë në gjendje t’i përgjigjet sfidave të kohës dhe ky 

projektligj synon t’i japë një rol kryesor në këtë drejtim. Projektligji parashikon ngritjen e 

Qendrës së Integrimit Ekonomik Evropian në DHEK e cila do të ndihmojë në integrimin 

evropian të vendit, duke bashkëpunuar në proceset e përafrimit të legjislacionit, informimit të 

vazhdueshëm të anëtarëve të DHEK për Tregun e Përbashkët Evropian dhe legjislacionin e 

Bashkimit Evropian, si dhe do të ofrojë trajnime të vazhdueshme në fusha që përbëjnë 

interes për proceset integruese të vendit. Në bazë të projektligjit, DHEK parashikohet të ketë 

fizionominë e një organi publik që jo vetëm ofron shërbime publike të përcaktuara nga ligji i 

saj i posaçëm, të deleguara me ligje të tjera apo me marrëveshje nga organet e tjera publike, 

por lobon për politikat në fushën e ekonomisë, përcjellë zërin e anëtarëve të saj në proceset e 

hartimit të legjislacionit, ndihmon në rritjen e kapaciteteve të bizneseve, nxit konkurrencën 

në vend dhe shërben si një urë lidhëse për të bashkërenduar nismat me aktorët e tjerë që 

veprojnë në këtë fushë. Organet e DHEK ngrihen në nivel qëndror dhe rajonal dhe në 

ndryshim nga ligjet që kanë rregulluar dhomat e industrisë dhe tregtisë prej vitit 1993 në 

Shqipëri, projektligji sjell një organizim me fokus sektorët dhe nënsektorët e ekonomisë, si 

dhe krijon terrenin për forume aktive dhe këshillimore pranë DHEK për të gjitha kategoritë e 

biznesit.  

 

 

 

 

 

 

 



Propozimet: 

Projektligji ka si qëllim përcaktimin e rregullave të organizimit, funksionimit dhe 

veprimtarisë të Dhomës Ekonomike Kombëtare, dhe vjen si nevojë e reformimit të modelit 

aktual të dhomave të tregtisë dhe industrisë, duke synuar një organizim të ri nëpërmjet 

krijimit të Dhomës Ekonomike Kombëtare. Projektligji ka 9 krerë:  
në kreun I, Dispozita të Përgjithshme, përcaktohen parimet e përgjithshme në të cilat bazohet 

veprimtaria e DHEK, dhomave ekonomike rajonale, këshillave sektorial e ndërsektorial dhe 

këshillit konsultativ; 

në kreun II, Objekti i veprimtarisë dhe funksionet, renditen funksionet e DHEK, dhomave 

ekonomike rajonale dhe këshillave sektorial e ndërsektorial. Këto funksione nuk janë 

shteruese, pasi me ligj apo me marrëveshje mund t’i delegohen funksione nga organe të tjera 

publike; 

në kreun III, Anëtarësia, përcaktohen subjektet që regjistrohen në DHEK dhe rregullat bazë 

për tarifën vjetore të regjistrimit në DHEK; 

në kreun IV, Organet dhe kompetencat, projektligji përcakton organet drejtuese të DHEK 

dhe dhomave ekonomike rajonale, si dhe strukturën organizative të këshillave sektorial dhe 

ndërsektorial; 

në kreun V, Gjykata e Përhershme e Arbitrazhit, parashikohet ngritja e Gjykatës së 

Përhershme e Arbitrazhit të DHEK, si person juridik;  

në kreun VI, Statuti, përcaktohen elementet kryesore që duhet të përmbajë Statuti i DHEK 

dhe i dhomave ekonomike rajonale; 

në kreun VII, Financimi dhe prona, përcaktohen burimet e financimit të DHEK dhe 

dhomave ekonomike rajonale; 

në kreun VIII, Zgjedhjet, E drejta e votës dhe Kandidimi, përcaktohen parimet bazë për 

organizimin e zgjedhjeve të organeve drejtuese të DHEK, dhomave ekonomike rajonale dhe 

këshillave sektorial e ndërsektorial; 

në kreun IX, Dispozitat të fundit dhe kalimtare, përcaktohen të drejtat dhe detyrimet e 

subjekteve ekzistuese të krijuara sipas ligjit për Dhomat e Tregtisë dhe Industrisë, të 

komisionit teknik të përkohshëm dhe të organizimit të zgjedhjeve të para. 
 

Pyetjet: 

Reagimet që priten janë të hapura dhe parashikohet ngritja e pyetjeve, si:  

A janë masat e propozuara një mbështetje për një dhomë ekonomike publike 

gjithëpërfshirëse, ku gjejnë përfaqësim të gjitha kategoritë e biznesit? 

A janë masat e propozuara një mbështetje për përcjelljen dhe forcimin e zërit të sektorëve të 

ekonomisë? 

Cilat janë shërbimet e tjera që sugjerohen të ofrohen? 

Si vlerësohet formula e përcaktimit të numrit të anëtarëve të Asamblesë së Përgjithshme të 

DHEK? 

Si sugjerohet përllogaritja e tarifës vjetore të regjistrimit dhe mekanizmi i trajtimit të mos 

pagesës të saj?  

Cilat janë sugjerimet për parashikimin e tavaneve për tarifën vjetore të regjistrimit? 

A keni shtesa/komente/sugjerime/rekomandime për projektligjin? 

Lutemi, që gjatësia e përgjigjeve për pyetjet individuale të jetë max 500 fjalë. 

